
ABSTRAK 

 

Kajian ini dijalankan bertujuan untuk mengkaji sedimentologi dan stratigrafi 

di kawasan Weston hingga Sipitang, Sabah. Kawasan kajian terdiri daripada 

Formasi Temburong, Formasi Crocker, Formasi Meligan dan Formasi Liang. Melalui 

kajian yang dijalankan, Formasi Temburong didapati mendasari Formasi Crocker 

dari segi kedudukan jujukan stratigrafi yang selama ini dianggap sebaliknya. Ini 

bermaksud, kedudukan jujukan stratigrafi Formasi Temburong yang dahulunya 

dianggap berada di atas Formasi Crocker kini ditafsir mendasari Formasi Crocker. 

Analisis fasies, kajian sekutuan fasies, keratan rentas, kajian litostratigrafi dan 

korelasi unit-unit litostratigrafi di kawasan kajian banyak membantu dalam 

mentafsir stratigrafi dan memperbaharui kedudukan stratigrafi bagi jujukan 

Paleogen. Berdasarkan model jujukan stratigrafi di kawasan kajian, Formasi 

Temburong serta Formasi Crocker kedua-duanya berusia Oligosen Atas hingga 

Miosen Bawah dengan hubungan saling menjejari. Selain itu, terdapat hiatus di 

antara Formasi Temburong dan Formasi Crocker dengan Formasi Meligan yang 

berusia Miosen Tengah hingga Miosen Atas. Pada bahagian atas Formasi Crocker 

terdapat ketakselarasan Top Crocker Unconfirmity (TCU) dan seterusnya Formasi 

Liang yang berusia Pliosen menindih Formasi Meligan dengan ketakselarasan yang 

dikenali sebagai Pliocene Unconfirmity (PLU).  

ABSTRACT 
 

THE SEDIMENTOLOGY AND STRATIGRAPHY IN THE AREA OF WESTON TO 
SIPITANG, SABAH 

 
This study is aimed to study the sedimentology and stratigraphy in the area of 

Weston to Sipitang, Sabah. The study area consists of Temburong Formation, 

Crocker Formation, Meligan Formation and Liang Formation. Through the study, the 

Temburong Formation was found to be underlying the Crocker Formation in terms 

of stratigraphic sequence position which has been considered otherwise. This 

means that the position of stratigraphic sequence of Temburong Formation which 

was previously considered to be above the Crocker Formation is now being 

interpreted below the Crocker Formation. Facies analysis, facies association studies, 

cross-sectional studies, litostratigraphic studies, and correlation of litostratigraphic 

units in the study area helped to interpret stratigraphy and updating the position of 

stratigraphy for the Paleogene sequences. Based on the stratigraphic sequence 

model in the study area, the Temburong Formation and the Crocker Formation both 

aged Upper Oligocene to Lower Miocene with interfingering relationship. Besides, 

there is a hiatus between the Temburong Formation and the Crocker Formation 

with Meligan Formation of the Middle Miocene to Upper Miocene age. At the top of 

the Crocker Formation there is an unconfirmity of Top Crocker Unconfirmity (TCU) 

and then the Liang Formation with the age of Pliocene overlying the Meligan 

Formation with unconfirmity known as Pliocene Unconfirmity (PLU). 

Foto 4.19 Struktur lapisan silang planar di Lokaliti Mu (Kuari I 

berdekatan SFI). Gps: 50 1’ 46799 U dan 1150 32’ 07825 T, 

arah pengambaran: 3200 U. 

 

84 

Foto 4.20 Struktur riak pada batu pasir heterolitik (flaser) di Lokaliti Mu 
(Kuari I berdekatan SFI). Gps: 50 1’ 46799 U dan 1150 32’ 
07825 T, arah pengambaran: 3200 U. 

Foto 4.21 Struktur heterolitik (lentikular) di Lokaliti Mu (Kuari I 
berdekatan SFI). Gps: 50 1’ 46799 U dan  1150 32’ 07825 T, 
arah pengambaran: 3200 U. 

Foto 4.22 Struktur heterolitik (flaser) dan heterolik (lentikular) di Lokaliti 
Mu (Kuari I berdekatan SFI). Gps: 50 1’ 46799 U dan 1150 32’ 
07825 T, arah pengambaran: 3200 U. 

Foto 4.23 Singkapan Formasi Meligan yang lengkap pada Lokaliti Mu 
(Meligan     utama) (Kuari I berdekatan SFI). Gps: 50 1’ 46799 
U dan 1150 32’ 07825 T, arah pengambaran: 3200 U. 

Foto 4.24 Migrasi alur bagi sungai bermeander dalam Formasi Liang 
pada Lokaliti L1 (Kg. Lubok Darat-Lubok Laut). Gps: 50 9’ 

39986 U dan 1150 35’ 94727 T, arah pengambaran: 3200 U. 

Foto 4.25 Singkapan Formasi Liang menunjukkan konglomerat yang 
disokong oleh matriks. Saiz butiran sedimen mencapai 30 cm 
di Lokaliti L1 (Kg. Lubok Darat-Lubok Laut). Gps: 50 9’ 39986 
U dan 1150 35’ 94727 T, arah pengambaran: 3200  U. 

Foto 4.26 Struktur palung bagi sungai bersirat dalam Formasi Liang 
pada Lokaliti L2 (Kg. Lubok Darat-Lubok Laut). Gps: 50 9’ 

56357 U dan 1150 35’ 85800 T, arah pengambaran: 880 U.  

Foto 4.27 Singkapan Formasi Liang menunjukkan konglomerat yang 
disokong oleh butiran klasta. Saiz butiran sedimen mencapai 
110 cm di Lokaliti L2 (Kg. Lubok Darat-Lubok Laut). Gps: 50 9’ 

56357 U dan 1150 35’ 85800 T, arah pengambaran: 880 U.  
 

109 

Foto 5.1 Hubungan saling menjejari di antara Formasi Temburong 
(syal hitam) dengan Formasi Crocker (batu pasir berwarna 
coklat kekuningan) yang dapat dilihat di Tenom, Sabah (Muhd 
Nur Ismail, 2014). 

BAB 1 

 

 

PENDAHULUAN 

 

 

1.1 Pengenalan 

Kajian ini dijalankan untuk menghasilkan penulisan disertasi bagi memenuhi syarat 

untuk memperolehi Ijazah Sarjana Sains dengan Kepujian dalam bidang Geologi 

seperti yang dikemukakan oleh Fakulti Sains dan Sumber Alam, Universiti Malaysia 

Sabah (UMS). Kajian ini bertujuan untuk mengkaji Sedimentologi dan Stratigrafi di 

kawasan Weston hingga Sipitang, Sabah. Analisis fasies, kajian sekutuan fasies, 

kaedah korelasi unit-unit litostratigrafi serta kajian stratigrafi yang lebih lanjut 

banyak membantu dalam kajian ini.  

 

1.2      Pernyataan Masalah 

Kajian ini dibuat bagi mengkaji masalah-masalah yang terdapat di kawasan kajian. 

Terdapat beberapa masalah kajian yang dihadapi sepanjang menjalankan kajian ini. 

Antara masalah yang dihadapi ialah hubungan Formasi Temburong dan Formasi 

Crocker yang kurang jelas. Menurut kajian terdahulu oleh Muhammad Nur Ismail 

(2014) di daerah Tenom, analisis fasies dijalankan bagi mengenalpasti ciri-ciri 

Formasi Temburong dan Formasi Crocker. Formasi Temburong dikenalpasti dengan 

jujukan Bouma (Tc-Te/Tf) manakala Formasi Crocker dikenalpasti dengan jujukan 

Bouma (Ta-Te). Berikutan terdapat sedikit kesukaran untuk membezakan lob distal 

dan dataran lembangan bagi Formasi Temburong dan Formasi Crocker di kawasan 

kajian disebabkan litologi batuan yang hampir sama, analisis fasies serta sekutuan 

fasies dijalankan bagi membezakan kedua-dua formasi tersebut.  

 

 

 

 



Kajian juga dijalankan bertujuan untuk mengkaji kedudukan jujukan 

stratigrafi di kawasan kajian khususnya hubungan di antara Formasi Temburong 

dan Formasi Crocker yang merupakan jujukan Paleogen. Melalui kajian terdahulu 

oleh Wilford (1961), Wilson (1964), Sanudin dan Baba (2007) serta Muhd Nur 

Ismail (2014), Formasi Temburong dan Formasi Crocker mempunyai hubungan 

saling menjejari dengan kedudukan jujukan stratigrafi yang menunjukkan Formasi 

Crocker mendasari Formasi Temburong. Namun demikian, terdapat juga kajian 

terdahulu oleh Hall (2013) yang mendapati bahawa Formasi Temburong mendasari 

Formasi Crocker dari segi kedudukan jujukan stratigrafi. Oleh yang demikian, kajian 

stratigrafi di kawasan kajian dijalankan secara terperinci bagi mengenalpasti 

kedudukan jujukan stratigafi khususnya bagi jujukan Paleogen untuk membina 

model jujukan startigrafi di kawasan kajian. 

 

        Selain itu, terdapat juga kesukaran untuk membezakan Formasi Liang dan 

endapan aluvium yang merupakan endapan resen kerana kehadiran pebel-pebel 

pada endapan aluvium yang menyerupai Formasi Liang. Melalui pemerhatian 

lapangan di kawasan kajian, Formasi Liang dan endapan aluvium boleh dibezakan 

dengan melihat ciri batuan iaitu Formasi Liang mempunyai batuan konglomerat 

yang tersimen dengan matriks dengan lebih kuat manakala endapan aluvium 

mempunyai matriks atau bahan pengikat yang belum berapa kuat. Selalunya 

Formasi Liang mempunyai kemiringan sedikit jika dibandingkan dengan endapan 

aluvium. Kajian terdahulu yang dijalankan oleh Dayang Nor Asyilla (2014) di 

kawasan Semenanjung Klias mengenalpasti Formasi Liang dengan ciri konglomerat 

yang bergred. 

 

1.3     Objektif Kajian 

Terdapat beberapa objektif dalam kajian ini, antaranya ialah: 

a. Analisis Fasies dan Kajian Litostratigrafi unit-unit batuan di kawasan kajian. 

b. Korelasi unit-unit Litostratigrafi di kawasan kajian. 

c. Membina model jujukan stratigrafi di kawasan kajian. 

1.4       Kawasan Kajian 

1.4.1    Lokasi Kawasan Kajian  

Kawasan kajian yang merangkumi daerah Weston hingga Sipitang terletak di barat 

daya, Sabah (Rajah 1.1) dengan longitud 1150 30’ T hingga 1150 39’ T dan latitud 

050 15’ U hingga 050 01’ U. Keluasan kawasan kajian yang dipetakan di dalam peta 

lokaliti (Rajah 1.2) yang merangkumi peta dasar ialah 508.75 km2. Terdapat empat 

jenis formasi yang tersingkap di kawasan kajian iaitu Formasi Temburong, Formasi 

Crocker, Formasi Meligan dan Formasi Liang.  

 

 

Rajah 1.1: Kedudukan kawasan kajian pada peta Sabah. 

Rajah 1.2       :        Peta lokaliti kawasan kajian.  
Sumber           : Jabatan Ukur dan Pemetaan Malaysia, peta Weston (2009) dan peta  

Sipitang (2007).  

